Македонски Телеком АД -Скопје
Колективен договор 
                                                                                                                                                  Прилог бр. 1/A
Систем и структура на бруто плати
во Областа на Главниот Оперативен Директор за приватни корисници на  Македонски Телеком АД –Скопје за вработените вклучени во продажба кои се опфатени со системот за финансиска мотивација 
Скопје, 2014 година

I. ОПШТИ ОДРЕДБИ

Член 1
Со овој Прилог 1/A на Колективниот Договор се дефинира посебен систем на бруто плати кој ќе се применува само за вработените вклучени во продажба во  Областа на Главниот Оперативен Директор за приватни корисници кои се опфатени со системот за финансиска мотивација и ќе имаат различна структура на плата од останатите вработени во Друштвото.  
Работните места на вработените вклучени во продажба во делот на Областа на Главниот Оперативен Директор за приватни корисници кои се опфатени со системот за финансиска мотивација и на кои се однесува овој Прилог 1/А , се содржани во следните организациски делови:
· Продажба за приватни корисници – за вработените во малопродажба, агентска продажба и индиректна продажба.
· Кориснички услуги – за вработените во сегментот на телепродажба.
Системот на бруто плати е составен од следниве делови:
      1. Систем на работни места,

      2. Табела за основни бруто плати,

      3. Структура на бруто плати,
      4. Принципи за примена на Системот за бруто плати.

1. Систем на работни места
Член 2
1.1. Системот на работни места содржи 5(пет) нивоа на сложеност со називи на работни места и тоа:

	Ниво на сложеност
	Назив на работно место

	15
	Виши специјалист/Менаџер  за <функција>

	14
	Специјалист за <функција>

	13/1

13/2
	Виши Менаџер на продажно место / Виши соработник
Менаџер на продажно место / Виши соработник

	12
	Соработник за <функција>

	11
	Продажен претставник во  <функција> / Виши асистент


1.2. Нивото на сложеност 13 се градира на 13/1 и 13/2 согласно категоризацијата на продажниот салон која се врши врз основа на критериуми што ќе ги утврди Работодавачот со свој интерен акт. 
1.3. Во однос на дефинициите на работните места , нивото на сложеност на работните места (HAY), степенот на стручна спрема и останатите одредби од овој Прилог кои не се предмет на промена со истиот, се применува делот кој се однесува на системот на работни места дефиниран во точка 1, Прилог 1 на Колективниот  Договор на МКТ.  
2. Табела за основни бруто плати

Член 3
2.1.   Табела за основни бруто плати во себе ги содржи нивоата на сложеност и висината на основната бруто плата и тоа:
Табела за основни бруто плати

	Нивоа на сложеност на работни места
	Основна бруто плата (денари/месечно)

	15
	42.830

	14
	33.000

	13/1
13/2
	30.000
28.000

	12
	22.000

	11
	20.000


3. Структура на бруто плати 

Член 4
Структурата на бруто плати на вработените од член 1 на овој Прилог 1/А се состои од:
1. основна бруто плата,

2. дел на плата за работна успешност,

3. додатоци на плата и
4. финансиска мотивација за продажба (бонус) и тоа:
4.1. по основ на индивидуално извршување на работата,

4.2. по основ на тимска работа 
3.1. Основна бруто плата 

Член 5
 Основната бруто плата на вработените од член 1 на овој Прилог, се утврдува врз основа на нивото на сложеност на работното место, а согласно Табелата за основни бруто плати од член 3 на овој Прилог.
Работникот кој за прв пат заснова работен однос кај Работодавачот во организациските единици за кои се однесува овој Прилог, основна бруто плата за првите 6 месеци му се утврдува во висина од 80% од основната бруто плата за работно место на кое е распореден, согласно Табелата за основни бруто плати од член 3 на овој Прилог. По истекот на периодот од 6 месеци, основната бруто плата на работникот се утврдува на ниво од 100% од основната бруто плата за работното место на кое е распореден, согласно Табелата за основни бруто плати од член 3 на овој Прилог. Исклучок од оваа одредба има во следните случаи:

-доколку одредено лице било претходно ангажирано за потребите на Работодавачот на работните места на кои се однесува овој Прилог, за период подолг од 6 месеци.

-доколку некој работник или ангажирано лице од Компанија во рамките на МКТ Групацијата заснова работен однос кај Работодавачот на работните места на кои се однесува овој Прилог, а претходно извршувало активности од работните места споменати погоре за период подолг од 6 месеци.
3.2. Дел на плата за работна успешност
Член 6
Делот на платата за работна успешност изнесува 1,5%, од основната бруто плата, согласно одредбите од Колективниот договор на МКТ и истиот се исплаќа месечно.
3.3. Додатоци на плата

Член 7
Правото на додатоците на плата се остварува согласно одредбите од Законот за работни односи и Колективниот договор на МКТ.

Основицата за пресметка на додатоците на плата претставува основната бруто плата на работникот согласно одредбите на овој Прилог. 

3.4. Финансиска мотивација за продажба (бонус) и тоа:
3.4.1. По основ на индивидуално извршување на работата
Член 8
Правото на финансиска мотивација за продажба (бонус) за индивидуално извршување на работата се остварува како што следи: 
· Правото на финансиска мотивација за продажба (бонус) за индивидуално извршување на работата се стекнува со остварување на месечните индивидуални цели за секоја продуктна група со степен на извршување еднаков или поголем од 70%, согласно интерниот акт на работодавачот за финансиска мотивација на вработените вклучени во продажбата. 
· При остварување на вкупните поставени индивидуални цели со степен на извршување еднаков или поголем од 90%, минималниот износ на финансиската мотивација за продажба (бонус) не може да биде понизок од утврдените износи и тоа:
	Нивоа на сложеност на работни места
	Минимален бруто износ (бонус)за остварување од ≥90% (денари/месечно бруто)

	15
	7.000

	14
	6.000

	13/1

13/2
	5.500
5.000

	12
	4.000

	11
	3.500


· Работодавачот ќе доставува информација до Синдикалната организација на Македонски Телеком АД Скопје, за бројот и структурата на вработените кои го оствариле правото на финансиската мотивација за продажба (бонус) на секои 6 месеци. Доколку 33% од вработените го немаат остварено правото на финансиска мотивација за продажба (бонус),најмалку 3 месеци во период од 6 месеци, како резултат на неостварување на зададените месечни цели кои се основа за тоа, во тој случај потписниците на овој Прилог ќе извршат заедничка анализа  на можните причини за истото.     
3.4.2. По основ на тимска работа
Член 9
· Правото на финансиска мотивација за продажба (бонус) по основ на тимска работа се воведува за успешна тимска продажба во сопствените продажни салони за остварување на поставените групни цели по сопствен продажен салон.
· Правото на финансиска мотивација за продажба (бонус) по основ на тимска работа се  однесува за сите вработените во продажниот салон, а се остварува доколку продажниот салон има месечно остварување еднакво или поголемо од 100% од вкупните поставени месечни цели на продажниот салон, а се применува само на оние вработени во тој продажен салон кои имаат остварување на индивидуалните вкупни месечни цели со степен на извршување еднаков или поголем од 100%. 
· За остварување на ова право се утврдува месечен буџет за оваа намена во висина од 2,67% од вкупната основна бруто плата на сите активно вработени во продажните салони ( работни места со ниво на сложеност 11,12 и 13). 
Вака утврдениот месечен буџет за финансиска мотивација за продажба (бонус) по основ на тимска работа се распределува во целост во тековниот месец, без негово кумулирање и префрлување во наредниот месец, подеднакво  на оние вработени кои го оствариле ова право согласно условите утврдени во овој член.
· Работодавачот ќе доставува информација до Синдикалната организација на Македонски Телеком АД Скопје на секои 3 месеци, за висината на месечниот буџет за финансиска мотивација за продажба (бонус) по основ на тимска работа, како и за бројот на вработени во продажните салони кои го оствариле тоа право.
4. Принципи на примена на Системот на бруто плати
Член 10 
4.1. Системот на бруто плати на МКТ како Прилог 1/А на Колективниот договор на МКТ претставува единствен документ согласно кој се утврдуваат структурата на бруто платите и основните бруто плати на вработените во Областа на Главниот Оперативен Директор за приватни корисници кои се опфатени со системот за финансиска мотивација на продажба согласно член 1 на овој Прилог и истиот е предмет на годишните преговори за усогласување на интересите помеѓу учесниците во Колективното договарање. 
4.2. Индивидуалната основна бруто плата на работникот ќе биде содржана во Договорот за вработување (или Анекс на постојниот Договор за вработување).
4.3. Во Договорот за вработување мора да е содржано нивото на сложеност  на работното место за кое работникот има склучено договор за вработување.
4.4. Основната бруто плата утврдена со Договорот за вработување и структурата на бруто платата на работникот не може да биде менувана во текот на годината, освен во следниве случаи:
- доколку на работникот му биде понудено склучување на променет договор за вработување на работно место кое не потпаѓа под системот на бруто плати утврден во овој Прилог, се применуваат соодветните одредби од член 5 од Прилог 1 на Колективниот Договор на МКТ.  
- доколку на работникот му биде понудено склучување на променет договор за вработување на работно место кое потпаѓа под системот на бруто плати утврден во овој Прилог (распоредување на ново работно место на работникот во тековната година) во повисоко или пониско ниво на сложеност со ограничување не повеќе од едно ниво  на сложеност, согласно степенот на образование, основната бруто плата на работникот се утврдува во висина на основната бруто плата, утврдена за тоа ниво на сложеност, согласно Табелата за основни бруто плати од член 3 на овој Прилог 1/А.    
II. ПРЕОДНИ И ЗАВРШНИ ОДРЕДБИ

1. Прилогот број 1/А – “Систем и структура на бруто плати во Областа на Главниот Оперативен Директор за приватни корисници на  Македонски Телеком АД –Скопје за вработените вклучени во продажба кои се опфатени со системот за финансиска мотивација ” е составен дел на Колективниот договор на МКТ. За се што не е поинаку регулирано со овој Прилог се применува Прилогот број 1 – “ Систем на основни бруто плати на МКТ “.
2. Измени и дополнување на одредбите на Прилогот број 1/А  - “Систем и структура на бруто плати во Областа на Главниот Оперативен Директор за приватни корисници на  Македонски Телеком АД –Скопје за вработените вклучени во продажба кои се опфатени со системот за финансиска мотивација “ се вршат во постапка како за негово донесување. 
3. Прилогот број 1/А  - “Систем и структура на бруто плати во Областа на Главниот Оперативен Директор за приватни корисници на  Македонски Телеком АД –Скопје за вработените вклучени во продажба кои се опфатени со системот за финансиска мотивација “  стапува во сила со денот на усвојување, а ќе се применува како што следи:
         3.1. Делот утврден во точка 1. Систем на работни места ќе се применува од 01.11.2014 година, согласно новата организација во МКТ.

          3.2. Деловите утврдени во токите 2. Табела за основни бруто плати, 3. Структура на бруто плати и 4. Принципи за примена на Системот за бруто плати ќе се применуваат од 01.01.2015 година . 
          3.3. Во периодот од 01.11.2014 заклучно со 31.12.2014 година, основната бруто плата на вработените за кои истиот се однесува останува непроменета, согласно договорот за вработување кои вработените го имаат на денот на стапување во сила на овој Прилог.

Прилогот број 1/А  ќе биде објавен во интерното гласило на МКТ. 
Македонски Телеком АД –Скопје                       Синдикална Организација 
Одбор на Директори                                                на Македонски Телеком АД – Скопје

Претседател                                                                 Претседател

Оливер Костуранов                          
              Јордан Сандев

